
ПАСТАВІЛІ БАБУЛІ
ЛІЧЫЛЬНІКІ

ЯКОЙ ВЫ ХОЧАЦЕ БАЧЫЦЬ
«СВАБОДУ» У 2008-М ГОДЗЕ?

ПРЭМ’ЕРА РУБРЫКІ НА СТАР. 5ВАШЫ АДКАЗЫ Ў НАСТУПНЫМ НУМАРЫ

НА КУЦЦЮ
ЯК СУСТРЭНЕШ ГОД – ТАК І ПРАВЯДЗЕШ

На рарытэтным здымку з архіву «Свабоды» — Каляды. У Мінску гэтае свята адрадзіла легендар-
ная Майстроўня. Самыя першыя майстроўскія Каляды – у 1979 годзе – былі разагнаныя міліцыяй.
У наступныя гады на свята збіралася мноства народу. 1982 год, Заслаўе.

Усе апошнія гады не суці­
шваюцца  спрэчкі  з­за  двух
тыдняў, якія аддзяляюць ка­
таліцкае і пратэстанцкае Ра­
ство ад праваслаўнага. Кас­
тусь Бандарук у сваім арты­
куле на Радыё Свабода назы­
вае  святкаванне  Калядаў  і
Новага году паводле старога
юліянскага календара анах­
ранізмам. І сапраўды, двойчы
сустракаць  Раство  неяк
дзіўнавата.  Асабліва  калі
ўлічыць, што шчодрае нава­
годняе застолле ў праваслаў­
ных адбываецца ў самы пост,
а куранты адбіваюць пачатак
новага году “ад нараджэння
Хрыстова” за тыдзень да гэ­
тага самага нараджэння. На­
ват  праваслаўная  Масква
апошнім часам пачынае ва­
кацыі  25­га  снежня.  А  што
рабіць – заходнія партнёры
расіянаў у бізнесе святкуюць
Каляды  паводле  сучаснага
грыгарыянскага календара,
як і ўвесь хрысціянскі Захад.

Толькі вось за спрэчкамі
вакол календароў (“Все врут
календари!”  –  казаў  герой
Грыбаедава) многія забыва­
юцца, што існуюць яшчэ на­
родныя  традыцыі  і  звычаі.
Напрыклад, 13 студзеня ў Бе­
ларусі здавён часу святкуец­
ца Шчодры вечар, альбо Куц­
ця.

Куцця (рытуальная каша)
настолькі трывала ўвайшла ў
народны  побыт  беларусаў,
што пераадолела і міжканфе­

сійныя бар’еры: для каталікоў
грэка­праваслаўная  куцця
стала абавязковым элемен­
там вігіліі Божага Нараджэн­
ня і  іншых святаў каляднага
цыклу. Ад беларусаў­літвінаў
яе пазычылі літоўцы (суцэль­
на) і палякі (часткова)… Што
ж,  куцця  з  яе  міжканфесій­
ным сімвалічным значэннем,
з выразным сведчаннем кол­
ішняга нашага культурнага

ўплыву на суседнія народы,
можа стаць пачэсным агуль­
набеларускім звычаем, пра
які Янка Купала пісаў у сваёй
забароненай  у  БССР  паэме
«На Куццю»…

У  гэтай  паэме  нашы  па­
мерлыя продкі прыходзяць
да нас і ацэньваюць нас з вы­
шыні стагоддзяў.

Куцця як “сімвал вечнасці
жыцця”, а яшчэ – сімвал Сон­

ца  і  ўрадлівасці,  паходзіць
яшчэ з паганскіх часоў. Само
слова мае грэцкае паходжан­
не. (“Кукія”, “кукан”). А Грэцыя
ў старажытнасці, нагадаем,
была  паганскай  –  як  і  Рым,
дзе нарадзіўся сучасны ка­
ляндар.

Што  да  Старога  Новага
году, дык, узнікшы як антыса­

ІДЭОЛАГ НАЦЫІ
ЗАДАЧА ЦАРКВЫ Ў “ВЫЗНАЧАЛЬНЫ ГОД” ПЯЦІГОДКІ

Падобна, што кіраўнік РБ
не бачыць розніцы паміж рэ­
лігійным святам і нарадай у
сваёй адміністрацыі. Падчас
каляднай прамовы ў мінскім
кафедральным саборы Аляк­
сандр Лукашэнка агучыў за­
дачы  на  2008  год,  чарговы
раз выкрыў “нядобразычліў­
цаў” і абвясціў праваслаўную
царкву “галоўным ідэолагам
нацыі”.

“Мы заўжды абапіраліся на
ідэі царквы, — распавёў ча­
лавек, які яшчэ нядаўна на­
зываў  сябе  “праваслаўным
атэістам”, — і, па сутнасці, аб­
ралі яе галоўным ідэолагам
беларускай дзяржаўнасці.  І
мы ў гэтым не памыліліся”.

Не ўпэўнены, што мітра­
паліт  Філарэт  быў  моцна
шчаслівы з прычыны атры­
мання  падначаленай  царк­
вой статуса “галоўнага дзяр­
жаўнага  ідэолага”.  Вядома,
беларускі філіял РПЦ заўсёды
шукаў  ласкі  ад  кіраўніцтва
краіны, аднак найперш гэта
тычылася  матэрыяльных
прывілеяў. А вось параўнан­
не царквы з ідэалагічным ад­
дзелам наўрад ці дадасць ёй
аўтарытэту. Хутчэй, стане на­
годай для чарговых кпінаў.

Цікавым,  дарэчы,  атры­
маўся  працяг  рэлігійнай
тэмы.  Паводле  Лукашэнкі,

тысячу  гадоў  таму  “мы…з­
рабілі правільны выбар”. Ме­

лася  на  ўвазе,  відавочна,
прыняцце  хрысціянства.

Кіраўнік дзяржавы выбар, так
бы  мовіць,  ухваліў.  Дзяка­
ваць Богу.

Калі ж гаварыць без жар­
таў, ніхто, здаецца, дагэтуль
не адмяніў артыкул Кансты­
туцыі, згодна з якім у Бела­
русі царква адасобленая ад
дзяржавы. Наогул, у свецкай
краіне нават самая аўтары­
тэтная з канфесіяў не можа
прэтэндаваць на ролю агуль­
нанацыянальнага ідэолага.

Ад  рэлігійных  пытанняў
Лукашэнка перайшоў да бя­
гучага эканамічнага моман­
ту. Вы будзеце смяяцца, ад­
нак 2008 год, як  і ўсе папя­
рэднія,  кіраўнік  дзяржавы
назваў “вызначальным”.

Паводле Лукашэнкі, мена­
віта ў гэтым годзе мы мусім
“стварыць фундамент для па­
ляпшэння эканамічнага даб­
рабыту”. Пачакайце, пачакай­
це! Ці не ён жа казаў раней,
што  краіна  ўжо  адышла  ад
бездані  і  стварыла  фунда­
мент  для  росту  дабрабыту
насельніцтва... Дакладна, ён!
Аднак цяпер высвятляецца,
што той фундамент кудысьці
падзеўся і цяпер трэба буда­
ваць новы.

Натуральна,  што  ў  гэтай
справе нам перашкаджаюць

Кандуктар-кантралёр у трамваі на фоне партрэтаў мала-
дафронтаўцаў Артура Фінькевіча і Змітра Дашкевіча. Мінск,
студзень 2008 году.

Працэс  ільгот на праезд у
грамадскім транспарце ў на­
шай краіне набывае дзіўныя
формы.  “Упарадкаванне
ільгот”,  як  гэта  называюць
дзяржаўныя СМІ, моцна зак­
ранула беларускіх шкаляроў
– бедныя дзеткі не маюць ні
стыпендыяў,  ні  пенсіяў,  ні
іншых прыбыткаў, а плаціць
за праезд у аўтобусе ці тра­
лейбусе  яны  мусяць  як  да­
рослыя цёткі ці дзядзькі, якім
грошай хапае і на праезд і на
“бырла” для жыццёвага тону­
су.

Гомельскія ўлады ў галіне
адукацыі імкнуцца дагадзіць
начальству  і ў гэтым даволі
“преуспели”, зрабіўшы пада­
рунак шкалярам перад нава­
годнімі вакацыямі – пачына­

ючы з вучняў 2­га класа і вы­
шэй з дзяцей узялі падпіску
аб тым, што яны не супраць
павышэння кошту праезду ў
гарадскім  транспарце.  На­
прыклад, гэтыя падпіскі брал­
іся ў вучняў СШ № 31 і вучняў
пачатковай  школы  №  63  г.
Гомеля.  Больш  за  тое,  калі
дзеці падпісваліся, ім “патлу­
мачылі”,  якія  могуць  быць
санкцыі за парушэнне абавя­
зятельстваў  –  каго  будуць
лавіць за безбілетны праезд,
той будзе ставіцца на ўлік у
міліцыі.

Адзін з вучняў 5­га класа,
прыйшоўшы дадому, амаль
плачучы, сказаў сваёй маці:
“Я не хацеў падпісваць, ды ў
мяне не было выйсця, бо на­
стаўнікі сказалі: хто не падпі­

шацца,  хай  у  школу  не
ходзіць.  Мы  яму  даведку
дамо аб сканчэнні!”.

З Новым годам, таварышы,
з новым “шчасцем”!

* * *
Такое адчуванне, што Лу­

кашэнка з бункеру размаў­
ляў!  :)  Вакол  –  ворагі,  а  мы
тут, у бункеры, пад абаронай
народнага абранца. Шчыра
віншую!

* * *
На Новы год глядзець на

тэлебачанні  Лукашэнку  ці
Пуціна  не  хочацца.  Было  б
добра, каб Мілінкевіч зрабіў
віншаванне, выклаў у  інтэр­
нэце і мы б маглі яго спампа­
ваць!

* * *
Чытаючы на працы, з му­

жыкамі зразумелі – не хапае
крыжаванкі ды анекдотаў.

Ад рэдакцыі. Дарагія чы­
тачы! У Новым Годзе мы пра­
цягнем рабіць “Свабоду” ра­
зам з Вамі. Няхай гэта будуць
не толькі парады, як зрабіць
газету  цікавейшай,  але  і
Вашы  навіны,  каментары,
фота,  а  нават  і  крыжаванкі
ды анекдоты. Пішыце ў “Сва­
боду”. Чытайце “Свабоду”. За­
ахвочвайце  да  падпіскі  на
“Свабоду”  Вашых  сваякоў  і
сяброў,  калег  і  суседзяў.  У
Новым Годзе рэдакцыя жа­
дае  Вам  шчасця,  поспеху  і
свабоды!

З РЭДАКЦЫЙНАЙ ПОШТЫ

УСЕ ДАРОГІ ВЯДУЦЬ У МІНСК?
Суседзі

Былы кіраўнік выбарчага
штабу кандыдата на пасаду
прэзідэнта Грузіі Бадры Па­
таркацышвілі — Валеры Гел­
бахіяні,  якога  грузінскія
ўлады падазраюць у антыд­
зяржаўнай змове — можа ха­
вацца ў сталіцы Беларусі.

Як вынікае з  інфармацыі
грузінскай  газеты  “Алія”  і
і н т э р н э т ­ р э с у р с у
Messenger.ge, колішні следчы
пракуратуры і цяперашні дэ­
путат, кіраўнік парламенцкай
фракцыі “Наша Грузія” Вале­
ры Гелбахіяні знік з Тбілісі ад­
разу пасля таго, як улады аб­
вінавацілі  яго  ў  антыдзяр­
жаўных дзеяннях. Напачатку
Гелбахіяні быццам бы выле­
цеў  у  Лондан.  Потым,  ужо
разам з сям’ёй, накіраваўся ў
Мінск. Тут, у беларускай стал­
іцы, ён, нібыта, мае кватэру.

Паводле  газеты  “Алія”,
журналісцкая крыніца (зям­
ляк і сябар Гелбахіяні, які да
таго ж працуе ў сістэме бела­
рускага МУС) паведаміла, што
некалькі  дзён  таму  гэтую
кватэру  абрабавалі  —  зло­
дзеі вынеслі з яе 10 тысяч да­
ляраў.  Гелбахіяні  папрасіў
свайго сябра ў Мінску заняц­
ца гэтым выпадкам.

С у п р а ц о ў н і ц а
Messenger.ge  Крысціна
Ташкевіч сказала ў інтэрвью
Радыё Свабода, што “Гелбахі­
яні, быццам бы, знаходзіцца
ў  Мінску”.  Паводле  словаў
журналісткі, ананімная крын­
іца таксама сведчыць, што Ге­
лабхіяні паехаў у Беларусь,
таму  што  адтуль  лёгка
трапіць у Маскву. “Наколькі

нам вядома, – сказала Таш­
кевіч, – у Грузіі яму пагражае
крымінальная  справа.  Яна
распачатая як супраць яго,
так і супраць Бадры Патарка­
цышвілі».

Вядомы прадпрымальнік
Бадры Патаркацышвілі, былы
сябра і паплечнік Барыса Бе­
разоўскага, зараз знаходзіц­
ца  ў  адной  з  еўрапейскіх
краінаў. Патаркацышвілі на­
зваў датэрміновыя прэзідэн­
цкія выбары ў Грузіі нелегі­
тымнымі з­за шматлікіх пару­
шэнняў  выбарчага  закана­
даўства. Вынікі выбараў асп­
рэчвае  таксама  грузінская
апазіцыя на чале з Леванам
Гачэчыладзе – асноўным кан­
дыдатам,  які  процістаяў
Міхаілу Саакашвілі. Паводле
звестак Цэнтрвыбаркаму, Са­
акашвілі ўжо ў першым туры
набраў 52 працэнты галасоў,
Гачэчыладзе  –  25.  Яго
прыхільнікі  распачалі  9­га
студзеня галадоўку на знак
пратэсту  супраць  фальша­
вання вынікаў выбараў. Яны
патрабуюць доступу ў тэле­
эфір.

Прадстаўнікі АБСЕ і іншыя
міжнародныя  назіральнікі
лічаць, што выбары ў Грузіі
былі дэмакратычнымі.

Падчас галасавання, між
іншым, большасць выказала­
ся  таксама  за  ўступленне
Грузіі ў НАТО. Ніводзін з кан­
дыдатаў у прэзідэнты краіны
не выступаў на выбарах з ан­
тынатаўскіх або прарасійскіх
пазіцыяў.

Паводле СМІ

Дэманстрацыя ў падтрымку Міхаіла Саакашвілі, абвешчанага
пераможцам на прэзідэнцкіх выбарах у Грузіі. Тбілісі, 5 студзеня
2008 году.

У Мінску арыштаваны
былы намеснік галоўнага
рэдактара газеты «Згода»
Аляксандр Здзвіжкоў .
Мінскі  гарадскі суд узнавіў
крымінальную  справу  суп­
раць яго. Здзвіжкова абвіна­
вачваюць  у  «распальванні
рэлігійнай  варажнечы”.
Справа супраць яго і газеты
“Згода”  была  заведзеная  ў
2006 годзе, напярэдадні прэ­
зідэнцкіх выбараў, за публі­
кацыю ў выданні карыкату­
раў  на  прарока  Мухамеда,
якія раней былі надрукава­
ныя ў газетах Даніі.  “Згоду”
тады  зачынілі,  а  скончыць
справу супраць Здзвіжкова
не змаглі, бо той на нейкі час
знік. Цяпер суд прызначаны
на 11 студзеня.

Тады  як  летась  наклад
апошніх  нумароў  складаў
500 687. Рэдактар «Советской
Белоруссии» не раз сцвярд­
жаў, што тыраж газеты фар­
муецца натуральным чынам,
без  абавязковай  падпіскі,  і
што спісанне непрададзеных
асобнікаў    газеты з кіёскаў
«Белсаюздруку» знаходзіцца
ў межах нормы.

У Мінску пройдзе пра-
верка “выканання рэжыму
працы індывідуальнымі
прадпрымальнікамі”. У пры­
ватнасці, прадпрымальнікаў
за парушэнне патрабаванняў
Мінгарвыканкама  да  раз­
дробнага  гандлю  можа  ча­
каць пазбаўленне ліцэнзіяў.
Лідэр грамадскага аб’яднан­
ня  “Перспектыва”  Анатоль
Шумчанка заявіў, што ўлады
спалохаліся прадпрымальні­
каў, якія збіраюцца выйсці на
Кастрычніцкую  плошчу  10
студзеня.

Падаткавыя інспекцыі ра-
заслалі ў мінскія турыстыч-
ныя фірмы дырэктыву з
патрабаваннем «здаваць»
кліентаў, якія купляюць да­
рагія  пуцёўкі.  Падаткавыя
органы  хочуць  атрымаць
звесткі пра грамадзянаў Бе­
ларусі, якія купілі ў 2007 год­
зе пуцёўкі коштам вышэй за
3 тысячы ўмоўных адзінак.

Рашэнне Кіева дубляваць
фільмы, у тым ліку, рас-
ійскія, на ўкраінскую мову,
паказвае нежаданне Ўкраіны
выконваць  міжнародныя
абавязацельствы.  Так
Міністэрства замежных спра­
ваў Расіі адрэагавала на ня­
даўняе  рашэнне  Канстыту­
цыйнага суда Ўкраіны аб дуб­
ляванні на ўкраінскую мову
фільмаў  замежнай  вытвор­
часці. У расійскім МЗС спасы­
лаюцца на Еўрапейскую хар­
тыю  рэгіянальных  моваў,
якая прадугледжвае спрыян­
не распаўсюду кінапрадукцыі
на мовах меншасцяў. Моўная
палітыка Мінска ў гэтым пы­
танні ў вачах Масквы выгля­
дае, напэўна, узорнай.

Паводле «Нашай Нівы»,
Радыё Свабода,

 «Хартыі-97»,
«Эхо Москвы»

Адным  абзацам

Прарок Мухамед, персідская
мініяцюра ХV-га ст. Не карыка-
тура.

Грамадскі актывіст Вячас-
лаў Сіўчык — у турме на ву-
ліцы Акрэсціна ў Мінску.
Адзін  з  лідэраў  прадпры­
мальніцкага руху Алесь Ма­
каеў паведаміў, што ў момант
затрымання  Сіўчыка  той
выйшаў з кавярні на ганак.
Падчас  размовы  Макаеў
пачуў нейкія галасы, а Сіўчык
патлумачыў яму, што да яго
падыйшоў нейкі правакатар.

На сотню тысячаў асобні-
каў упаў тыраж газеты «Со-
ветская Белоруссия». Тыраж
суботняга выпуску ад 5 студ­
зеня склаў 404 496 асобнікаў.
Такім самым накладам вый­
шаў  нумар  ад  9  студзеня.

НА КУЦЦЮ
ЯК СУСТРЭНЕШ ГОД – ТАК І ПРАВЯДЗЕШ

вецкае свята (расійская інтэ­
лігенцыя не жадала прызна­
ваць савецкі дэкрэт аб пера­
ходзе на новы каляндар), з
цягам часу яно стала цалкам
сабе савецкае.  І нам ужо не
вельмі важна, адкуль тое свя­
та паходзіць – абы быў лішні
повад   выпіць чарку ды за­
кусіць скваркай.

У  бурлівым  застоллі  мы
шмат  гаворым  пра  Ўсходні
каляндар, пра год Свінні або
Пацука. Куды меней – пра ка­
ляндар хрысціянскі.  І амаль
зусім нічога – пра дахрысці­
янскую эпоху. Гэтаксама як і
пра падзеі зусім нядаўняга

часу, якія радыкальна пера­
мянілі наш уласны свет.

Паміж іншым, з 13­м студ­
зеня звязаная важная гіста­
рычная дата. У гэты дзень у
1991­м годзе ў Вільні адбыла­
ся  спроба  камуністычнага
путчу. Але звычайныя людзі
выйшлі  на  барыкады  каля
літоўскага Сейма і абаранілі
незалежнасць  ад  савецкіх
танкаў.  На  тых  барыкадах
былі й беларусы. Той дзень,
думаецца,  адыграў  нашмат
большую ролю ў гісторыі бу­
дучай незалежнай Беларусі,
чым Белавежскія пагадненні.

А  якім  будзе  сёлетні  год
для РБ і для яе грамадзянаў?

Ці  не  чакаюць  Беларусь
новыя спробы “інтэграцыі” з

Расіяй?
А наколькі вырастуць ка­

мунальныя  плацяжы?  На­
колькі  моцна  адаб’ецца  на
жыцці беларусаў ліквідацыя
льготаў? Якім будзе лёс прад­
прыемстваў, прададзеных за­
межным уласнікам і як адаб’­
ецца  гэта  на  стане  гаспа­
даркі? Ці будзе мець працяг
беларускі “эканамічны цуд”?

Пра гэта вы зможаце пра­
чытаць у чарговых нумарах
нашага тыднёвіка. Падзеі заў­
трашняга дня будуць выклі­
каныя як гістарычным кален­
даром  (да  прыкладу,  90­я
ўгодкі Беларускай Народнай
Рэспублікі ў дзень 25 сакаві­
ка, 200­годдзе Дуніна­Марці­
нкевіча),  так  і  календаром

бягучым. На фоне згорнутай
у краіне свабоды слова і ту­
рэмнага зняволення дэмак­
ратычных палітыкаў – вязняў
сумлення – увосені адбудуц­
ца  выбары  ў  Палату  прад­
стаўнікоў. Апазіцыя ўжо заяв­
іла, што прыме ў выбарах уд­
зел  толькі  ў  тым  выпадку,
калі яны будуць дэмакратыч­
нымі.  Але  адкуль  жа
возьмецца дэмакратыя, калі
за  яе  не  змагацца  ўсімі
сіламі,  у  тым  ліку  на  выба­
рах?

Як  сустрэнем  год  –  так  і
правядзем. Гэта й без кален­
дароў ясна.

А. Уласаў

«Дазвольце пажадаць вам,
у першую вочарадзь, здаро­
ўя!» «Сама глаўна — здаро­
ўе!»  «Напярэдадні  Новага
году беларусы традыцыйна
жадаюць адзін аднаму здаро­
ўя, што ўжо стала нашай на­
цыянальнай  асаблівасцю».
«Было б здароўе, а ўсё астат­
няе прыложыцца»...

Перагорнутая з ног на га­
лаву логіка і сапраўды стала
нашай «асаблівасцю». А таму
нічога  асаблівага  да  гэтага
самага «здароўя» ў нас  і не
прыкладаецца.  Бо  само  па
сабе здароўе — гэта як ка­
нечны пункт, вяршыня вяр­
шынь, апошняя рыса, за якой
— смерць. Жадаючы здароўя,
мы жадаем адно аднаму не
жыцця, а ўсяго толькі дажы­
вання. Нездарма найбольш
наракаюць на здароўе вяско­
выя бабулькі: усё цяпер, уну­
чак, у нас ёсць, толькі б жыць
ды жыць, але ж во — здароўя
няма.

У народнай традыцыі суст­
ракаем — будзь здаровы, як
лёд калядовы. Здаровы — як
дуб.  Здаровы  —  кажуць  на
вялікага мардатага дзядзьку
без  асаблівых  прыкметаў
інтэлекту. Таму ў знакамітай

песні Адама Русака пажадан­
не здароўя выказваецца дал­
ікатна,  каб  не  абразіць,  —
«бывайце здаровы». Гэта зна­
чыць літаральна — хоць бы
час ад часу не хварэйце.

Калі  б  мы  ўмелі  падслу­
хаць пераднавагоднія пажа­
данні дваравых катоў ці са­
бак на выгуле, мы абавязкова
пачулі б гэта самае: «у пер­
шую вочарадзь»... «сама глаў­
на»... «а ўсё астатняе прыло­
жыцца». Толькі ж тым чала­
век і адрозніваецца ад жывё­
лы, што яму здароўе патрэб­
нае не само па сабе, а — ДЛЯ
ЧАГОСЬЦІ большага. Для таго
якраз, чаго мы і мусілі б адзін
аднаму жадаць на святы. Бо
інакш  выглядае,  што  нам  у
гэтым жыцці нічога не трэба,
«нас  і  тут  нядрэнна  кор­
мяць».

За савецкім часам на паш­
тоўках людзі пісалі адзін ад­
наму  стандартную  трыяду:
поспехаў у працы, шчасця ў
асабістым жыцці і здароўя —
моцнага маладым і добрага
старым. Сёння якія там по­
спехі ў працы?!  І шчасце —
такое перакручанае праз мя­
сарубку тэлевізійных серыя­
лаў і ток­шоў. Вось і застало­

ся адно здароўе. Выходзіць,
мы страцілі нават тую савец­
кую ілюзію, што можам самі
быць творцамі свайго шчас­
ця,  дабрабыту,  актыўнымі
ўдзельнікамі свайго ўласнага
лёсу.

Дзіўна, што людзі ў масе
сваёй не жадаюць адзін ад­
наму, каб нарадзіліся дзеці,
каб  пасадзілася  дрэва,  каб
напісалася кніга, каб зарабі­
лася болей грошай. Каб ванд­
роўніку была ўдача ў дарозе,
а  агародніку  каб  спрыяла
надвор’е. Каб ва ўсіх нашых
задумах нам быў поспех. Не
жадаем,  каб  у  жыцці  стала
болей праўды і свабоды. На­
адварот. У параўнанні з са­
вецкім  часам  ужо  без  той
унутранай сарамлівасці гато­
выя ледзьве не з гонарам за­
яўляць — ад нас нічога не за­
лежыць, галоўнае не як пра­
галасуем,  а  як  падлічаць.
«Дзякуючы» тэлевізару, наша
свабода  волевыяўлення  і
наша праўдалюбства зайшло
ў  тупік  нашае  смеласці  ка­
заць пра сваё рабства як пра
непарушную  дадзенасць.
Пры  гэтым  чым  далей,  тым
больш бессаромнымі і безвы­
ходнымі робяцца такія шчы­

раванні.
Жадаю вам добра паспаць,

смачна  пад’есці,  лёгка
схадзіць... Адным словам, зда­
роўя.

Не  магу  пазбыцца  ад
думкі, што гэта ўсё не само
сабой так адбываецца, а што
гэта хтосьці наўмысна дзяр­
жыць цэлую нацыю маладых
душою і целам, адукаваных,
таленавітых  і  амбіцыйных
людзей на стойлавым утры­
манні, дзе самамэтаю робіц­
ца добры харч і крэпкі сон. І
толькі адганю ад сябе гэтую
думку, як зноў аднекуль да­
нясецца, што «сама глаўна» і
што «ў першую вочарадзь», і
яшчэ, і яшчэ — што гэта для
нас такая важная мэта, самая
важная  на  свеце  і  ў  жыцці,
што хай гэты Новы год стане
для нас цэлым годам здаро­
ўя. Не годам аховы здароўя,
не годам медыцыны ці годам
фізкультуры. Не здароўя для
руху, для поступу і для поспе­
ху.  А  здароўя  —  самога  па
сабе, для сябе, як канечнага
пункту, як вяршыні вяршынь,
як апошняе рысы, за якой —
смерць.

Сяргей Дубавец,
naviny.by

ЗДАРОЎЕ І СМЕРЦЬ
ВЯЛІКІЯ СЭНСЫ ХАВАЮЦЦА ЧАСТА Ў ДРОБНЫХ І НЕ ЗАЎВАЖНЫХ НА ПЕРШЫ ПОГЛЯД ПАДМЕНАХ

Заканчэнне. Пачатак на
стар.1

У  дзевяціпавярховым
доме,  на  адной  пляцоўцы
жылі чатыры бабулі. Спачатку
адна паставіла сабе лічыльнік
на ваду і выхвалялася перад
суседкамі сваёй беражлівас­
цю, пасля другая… Неўзабаве
ўсе чатыры бабулі паставілі
лічыльнікі.

Цяпер  яны  пачалі  пара­
ўноўваць,  у  каго  большая
эканомія. Адна з бабуляў ске­
міла, што можна сэканоміць
на гарачай вадзе і пачала на­
біраць гарачую ваду з бата­
рэяў. Суседка не ведала, што
можна  браць  ваду  з  бата­
рэяў, але інтуітыўна адчува­
ла,  што  яе  суперніца  эка­
номіць  менавіта  на  гэтым.
Таму яна адключыла гарачую
ваду, а дзецям, якія спачатку
думалі, што ваду адключылі
ва ўсім доме, растлумачыла,
што вада ў кране ўсё роўна
іржавая і мыцца ёй шкодна,
асабліва, каля яна гарачая. “А
якой жа вадой карысна мыц­
ца?!” – спыталі ў яе. І гэты мо­
мант стаў паваротным, бабу­
ля зразумела, як вырвацца ў
пераможцы.  “Карысная тая
вада, якая на вуліцы ў калон­
цы”, – адказала яна.

Калонка захавалася ў два­
ры, бо побач стаялі прыват­
ныя дамы. Ваду пачалі насіць
і грэць ў бачку на газе (газа­
вага лічыльніка ў кватэры па­
куль не было). Пасля гэтага
ваду залівалі ў ванну, дзе мы­
лася па чарзе ўся сям’я. Але і
пасля таго, як усе памыюцца,
ваду не злівалі, а выкарысто­
ўвалі для ўнітаза – перацяг­
ваючы  яе  з  ванны  ў  прыбі­
ральню  ў  адмысловым  ма­
ленькім вядзерцы.

У  кватэры  наступіла  по­
ўная  і абсалютная эканомія
вады. Лічыльнік нічога не на­
лічваў.  З  ЖЭСу  пачалі  пры­
ходзіць  праверкі,  але  з
лічыльнікам усё было ў па­
радку. Не ў парадку было з
галавой  жыхароў  кватэры,
дзе людзі паставілі лічыльнік і
перасталі мыцца з­пад крана.

Яшчэ  пры  СССР  людзі
звыкліся да таго, што “каму­
налка”  амаль  бясплатная,

былі больш істотныя прабле­
мы, напрыклад, як смачна па­
есці, як прыгожа апрануцца
(джынсы, боты, дублёнка, ан­
датравая шапка) за кошт, які
перавышаў месячны заробак.
Вопратка набывала сімваліч­
нае значэнне – не зарабіў на
джынсы  й  дублёнку,  лепей
сядзі дома, бо перад людзьмі
сорамна. Хто тады думаў пра
ваду? Яна была бясплатнай,
набяры ванну ды адмакай.

Бясплатнай  вада  ў  Бела­
русі засталася і пасля распаду
СССР,  і ў часы дэмакратыі,  і
пасля ўсталявання дыктату­
ры.  Але  надышоў  час,  і  ўсё
змянілася  –  цяпер  за  ваду
трэба  плаціць.  Цяпер  адны
людзі ахвотна ўсталёўваюць
лічыльнікі  —  у  мэтах  эка­
номіі  дзяржаўнай  вады
(стратэгічны запас) і ўласных
грошай (таксама стратэгічны
запас). Хтосьці не хоча сваімі
грашыма аплачваць усе ава­
рыі на цеплатрасах, падчас
якіх вада гарачымі гейзерамі
б’е з­пад зямлі. А тымі, хто па­
ранейшаму не хоча ведаць,
колькі вады скарыстаў за ме­
сяц, ці не хоча выдаткоўваць
са свайго бюджэту суму, на­
бліжаную да 100$, занялася
дзяржава. Дырэктары ўстано­
ваў  на  вытворчых  нарадах
публічна  зачытваюць  про­
звішчы тых “анархістаў”, што
супраціўляюцца ўсталяванню
лічыльнікаў на ваду. У дзень,
калі ўсталёўваюць лічыльнікі,
людзей афіцыйна адпускаюць
з  працы  дамоў.  Ёсць  яшчэ
адзін аргумент – ва ўсёй Еў­
ропе, якая з’яўляецца сімва­
лам дабрабыту, людзі даўно
ўсталявалі лічыльнікі – яны
не  раскідваюцца  грашыма,
ведаюць ім кошт, таму і жы­
вуць заможна.

А  мне  шкада  не  столькі
вады і грошай, колькі людзей,
якія перад тым, як памыцца,
сто разоў падумаюць – а ці
варта?  І  далёка  не  кожны
зробіць  выбар  на  карысць
гарачай ванны ці душа. Мне
шкада, бо вакол і так зашмат
бруду.

Паліна Качаткова

ПАСТАВІЛІ БАБУЛІ
ЛІЧЫЛЬНІКІ
ЯК ВЯДОМА, БЕЗ ВАДЫ – НЕ ТУДЫ І НЕ СЮДЫ…

Гаспадыня

“нядобразычліўцы”. Лукашэн­
ка сцвярджае, што Беларусі
было б прасцей нарошчваць
тэмпы  развіцця,  каб  не
знешні ціск.

“Мы – маладая дзяржава,
якая,  падвоіўшы  сваю  выт­
ворчасць, спрабуе актыўна
прадаваць сваю прадукцыю, –
заявіў Лукашэнка. – Адсюль і
ціск: дужым гэтага свету не
падабаецца, калі хтосьці, ак­
рамя  іх,  пачынае  дасягаць
поспехаў”.

Мусіць, менавіта гэтыя во­
рагі  і  знішчылі  папярэдні
фундамент  дабрабыту.  Але
нам не прызвычайвацца да
“паўтору пройдзенага”.

Чарговым  сведчаннем
таму з’яўляюцца абяцанкі Лу­
кашэнкі ў 2008 годзе мадэрн­
ізаваць усе раённыя шпіталі.
Кіраўнік дзяржавы адзначыў,
што абсталяванне, якое выка­
рыстоўваецца ў беларускіх
шпіталях, моцна састарэла і ў
бягучым (максімальна, буду­
чым) годзе павінна быць за­
мененае на сучаснае.

Усё  гэта  добра,  але  два
гады  таму  Лукашэнка  гава­
рыў  дакладна  тое  самае.  У
студзені 2006­га, падчас па­
ездкі па Віцебскай вобласці,
паводле афіцыйных паведам­
ленняў, прэзідэнт падкрэсліў,
што ўсе раённыя шпіталі бу­
дуць цалкам пераабсталява­
ныя – увага! – да 2007 году.

Такім чынам, справа прак­
тычна не рухаецца. Рухаюц­
ца толькі тэрміны выканання
задачаў.  У  гэтым,  мусіць,  і
заключаецца стабільнасць,
якую забяспечвае Беларусі
цяперашняе  кіраўніцтва
краіны.

Каб стабільнасць захоўва­
лася і далей, існуюць пэўныя
ўмовы. Найвялікшым дасяг­
неннем Беларусі Лукашэнка
лічыць тое, што ў дзяржаве
няма расколу грамадства, па­
навання крыміналу і палітыч­
най смуты. “Наша задача –  і
надалей  сцерагчы  краіну  і
народ ад смутаў, якія пану­
юць  у  сучасным  супярэчлі­

вым свеце” – зрабіў выснову
прамоўца. А дзеля гэтага пат­
рэбнае аб’яднанне вакол... ну,
вы разумееце каго.

Толькі разам, намаганнямі
дзяржавы  і  ўсіх  рэлігійных
канфесіяў  Беларусі,  наша
краіна і народ здолеюць год­
на адказаць на выклікі сучас­
нага свету, сцвярджае Лука­
шэнка.

З старадаўніх часоў да нас
дайшоў  выраз  “уводзіць  у
блуд”. Ягоны сэнс – уцягваць
у зман. Менавіта гэта і робіц­
ца з наіўнымі суайчыннікамі.

Таму  паспрабуем  разаб­
рацца. Раскол у грамадстве –
гэта  нядобра.  Панаванне
крыміналу – наогул дрэнна.
Палітычная смута... А што ха­
ваецца  за  гэтым  тэрмінам?
Калі  зважаць  на  ранейшыя
выказванні Лукашэнкі, гэта...
дэмакратыя,  і наогул сітуа­
цыя, у якой адну ўладу можа
змяніць іншая.

Такім  чынам,  зваліўшы
раскол, крымінал і дэмакра­
тыю ў адну кучу, улада спра­
буе заблытаць народ і пера­
канаць яго, што цяперашняя
стабільнасць – лепшае з таго,
што ён можна мець. Але гэта
няпраўда,  якую  абвяргае
ўзор суседзяў.

Апошні прыклад: у Літве,
дзе таксама, паводле вызна­
чэння  Лукашэнкі,  “пануе
смута” (улада за апошняе дзе­
сяцігоддзе мянялася некалькі
разоў), з 1 студзеня падвыша­
ны МІНІМАЛЬНЫ заробак.  І
цяпер  ён  знаходзіцца  на
ўзроўні СЯРЭДНЯГА беларус­
кага – каля 340 даляраў. СЯ­
РЭДНІ  ж  у  Літве  ўжо  амаль
дасягнуў тысячы даляраў. І –
вялікае дзіва! – там ніхто не
прызначаў каталіцкую царк­
ву на ролю галоўнага дзяр­
жаўнага ідэолага.

Беларускай уладзе ў гэтай
сітуацыі  застаецца  толькі
адно:  спасылацца  на  вора­
гаў, абяцаць “светлую буду­
чыню”  і агітаваць за сябе з
любых трыбунаў, у тым ліку ў
царкве падчас Калядаў.

Валеры Філін

ІДЭОЛАГ НАЦЫІ
ЗАДАЧА ЦАРКВЫ
Ў “ВЫЗНАЧАЛЬНЫ ГОД” ПЯЦІГОДКІ

Заканчэнне. Пачатак на
стар. 2

А ВОЧЫ ТАКІЯ СУМНЫЯ-СУМНЫЯ Саюздрук

АЛЬБО “МЫ ИДЁМ СВОИМ ПУТЁМ»

Як робяцца хваліНЕ ЎСЁ БЕЗНАДЗЕЙНА
СЛОВА СЛУХАЧА, ЗАБЫТАГА ПАД ЁЛКАЙ

На Каляды, на Новы год і я
дазволіў сабе невялікія ра­
дыйныя  канікулы  –  слухаў
часцей не палітыку, а музыку.
Таму, як і заўсёды, мой агляд
вельмі суб’ектыўны, бо не ўсё
слухаў. Зрэшты, і самі журна­
лісты, відаць, не надта спадзя­
валіся, што іх будуць уважлі­
ва слухаць на святы, бо час­
цей за ўсё ў эфіры гучалі паў­
торы. Памятаю, калісьці гляд­
зеў тэлевізар, дык там на свя­
ты  кожны  канал  стараўся
прыдумаць што­небудзь но­
венькае, а калі ўжо паўтараў,
дык  класіку  шматгадовай
вытрымкі.  Няўжо  на  радыё

ўсе махнулі рукой – за тэле­
візіяй ды інтэрнэтам не ўгон­
ішся, дык няма чаго і старац­
ца?

Вось  на  самы  Новы  год
сябры сарваліся з­за стала.
Едзем на Тураву гару – пака­
тацца, пасмяяцца, паглядзець
на салюты. Я падзякаваў, але
не паехаў, бо маю цікавей­
шую для сябе забаўку – любі­
мае радыё! І што я пачуў? За
дзесяць хвілін да паўночы на
Радыё Свабода гаварылі пра
рэпрэсіі 1937 году. А 12­й па­
чалася Палонія стандартным
выпускам навінаў – авіяката­
строфы,  тэракты,  уціск  дэ­

макратыі...
Сумны падарунак прынес­

ла  расійская  Свабода  –  з  1
студзеня зніклі любімыя пе­
радачы – гутарка з псіхола­
гам,  гутарка  з  лекарам.  За­
мест іх – штосьці абшчэсьць­
венна­паліцічаскае. Нібы гэ­
тага раней не хапала ў эфіры.
Не ведаю, як у каго, а ў мяне
ўсе гэтыя палітычныя, права­
абарончыя навіны выкліка­
юць адно песімізм. Наадва­
рот, перадачы “Поверх барь­
еров”, “С христианской точки
зрения”, “Личное дело” выкл­
ікалі  жаданне  быць  разум­
нейшым,  цярплівейшым  да

ўсяго.  Выклікалі  жаданне
быць свабодным.

Але не ўсё так безнадзей­
на. Бывае свята  і на радыё.
На праваслаўныя Каляды на
Радыё Рацыя Сяргей Будкін
узяў  і  зрабіў  як  трэба!  На
працягу  цэлай  гадзіны  –
ніводнай навіны, аніводнай
паліталагічнай думкі. Толькі
званілі званы, бацюшкі казалі
ўсякія мудрыя казані, а цар­
коўныя  хары  цешылі
анёльскімі галасамі. Во гэта
свята!

Сяржук Вітушка

У першым сёлетнім нума­
ры “Звязда” вырашыла рас­
тлумачыць нам вуснамі Міка­
лая Чаргінца сэнс антыаме­
рыканскіх заяваў Лукашэнкі
напярэдадні  новага  году.
Аказваецца, пасля словаў пра
“вышвыривание” пасла ЗША
Карэн Сцюарт з Беларусі мы
стаім на парозе паляпшэння
адносінаў са Злучанымі Шта­
тамі Амерыкі.

“Улады Беларусi не выклю-
чаюць паляпшэння адносiнаў з
кiраўнiцтвам ЗША пасля выба-
раў прэзiдэнта гэтай краiны,
якiя павiнны адбыцца сёлета.
Аб гэтым заявiў (…) на прэс-
канферэнцыi старшыня Пас-
таяннай камiсii Савета
Рэспублiкi Нацыянальнага схо-
ду па мiжнародных справах i
нацыянальнай бяспецы
Мiкалай Чаргiнец. Паводле яго
слоў, дзеючы прэзiдэнт ЗША
«аказаўся няўдачнiкам у
дачыненнi да мiжнароднага
супрацоўнiцтва. Не толькi з
Беларуссю. Вынiк гэтага —
тысячы забiтых i Iрак, якi заг-
наны ў дагiстарычныя часы...»

Мiкалай Чаргiнец таксама
дадаў, што кiраўнiцтва ЗША
«прымае  за  чыстую  манету
тое, што гавораць яму
апазiцыянеры, якiя прыбылi з
iншай дзяржавы». «Вельмi
дрэнна, што яно адразу ве-
рыць на слова. Не пераправя-
раючы».

Якія,  сапраўды,  наіўныя
амерыканскія  дзяржаўныя
чыноўнікі. Што  ім ні скажы,
усяму  вераць.  Артур
Фінкевіч, якому ў сукупнасці
сядзець тры з паловай гады,
ніякі не палітзняволены. А,
мяркуючы паводле прысуду,
злодзей­рэцыдывіст. Казулін
з Клімавым – тэрарысты, якіх
свет не бачыў. Але з “унутра­
нымі  справамі”  нейкая  не­
разбярыха  атрымліваецца.
Пераслед іншадумцаў, збіццё
мірных дэманстрантаў, палі­
тычныя  забойствы  –  гэта
ўнутраныя  справы,  у  якія
ўмешвацца нельга нікому. А
вось  хакейныя  турніры  на
прызы прэзідэнта РБ, будаўн­
іцтва  ўсялякіх  бізнэс­цэнт­
раў, куплі “вэлкомаў” – сюды
іншаземцам уваход не заба­
ронены.

А  міністр  інфармацыі
Ўладзімір  Русакевіч  прака­
ментаваў у газеце “Рэспублі­
ка” вынікі прэзідэнцкіх выба­
раў… у Кеніі.

“Беспорядки после прези-
дентских выборов унесли жиз-
ни по меньшей мере 340 чело-
век. Около 100 тысяч человек
стали беженцами. А из–за чего
все началось? С заявлений
международных наблюдате-
лей о том, что выборы не дос-
тигают уровня международ-
ных стандартов и не вызыва-
ют доверия. Трагедия лишний

раз доказывает, что в оценке
событий, происходящих
внутри той или иной страны,
иностранцам надо вести себя
очень корректно, сдержанно и
уважительно. Увы, так проис-
ходит далеко не всегда. Мы,
кстати, тоже слышали по-
добные высказывания в свой
адрес. Но, к счастью, в Белару-
си они не могут иметь столь
страшных последствий. На-
род доверяет своему руковод-
ству, делает осознанный вы-
бор, поэтому и попытки дес-
табилизировать ситуацию не
находят здесь отклика. Мы,
безусловно, учитываем разум-
ные рекомендации междуна-
родных экспертов. Совершен-
ствуем свое законодатель-
ство. Но принципиально, как
отметил Президент в ново-
годнем поздравлении, идем
своим путем”.

Дзякуй Вам, спадар Руса­
кевіч, за камплімент на адрас
беларусаў. Мы сапраўды, на­
суперак вашым і вашых тава­
рышаў  старанням,  яшчэ  не
Афрыка. Але нават такі спа­
койны народ, як беларусы,
можа рана ці позна адрэага­
ваць на тыя спробы дэстабіл­
ізаваць сітуацыю, якія пра­
водзіць міністэрства  інфар­
мацыі.

А “Комсомольская правда
в Белоруссии” дала рэпартаж
з  галоўнай  дзіцячай  елкі

краіны, на якой прысутнічаў
Лукашэнка. Асабліва цікавыя
выказванні шчаслівых дзетак.

“Лукашенко сказал, что он
сделает так, чтобы нашим
родителям в следующем году
было легко нас воспитывать,
-- грустно улыбнулась малень-
кая девочка. -- А у меня нет ро-
дителей, я из детского дома.

-- А я сидела через одно
кресло от президента! -- по-
хвасталась девочка лет один-
надцати. -- Весь спектакль
смотрела не на сцену, а на
Александра Григорьевича. Вот
только он какой-то грустный
был: аплодировал, улыбался, а
глаза все равно грустные! Я по-
пыталась его подбодрить,
подмигнула ему, а он не уви-
дел... Но все равно не зря я из
Могилева ехала!”

Дзяўчынка заўважыла тое,
чаго  бэтэшныя  камеры  не
паказваюць. Але што так зас­
муціла  вялікага  і  мудрага
кіраўніка? Амерыканцаў на
месца паставіў. Ад расіянаў
грошы  атрымаў.  Народ,
колькі яго ні дзяўбі кантрак­
тамі  і  адбіраннем  ільготаў,
маўчыць. Узгадваюцца радкі
Янкі Купалы. “Хай смутак ва­
чэй тваіх добрых не росіць,
Хоць сонейка захад, хоць со­
нейка ўсход… Прымі прыві­
танне, якое прыносіць Табе,
правадыр, беларускі народ”.

Алесь Канюціч

Невядомая
Беларусь

САКРЭТЫ ЗДАРОЎЯ
ЯК ЗАХОЎВАЦЬ ЗУБНУЮ ШЧОТКУ

Фотафакт

Стрэмкі

11 студзеня  1862  году
выйшла першая нелегальная
беларуская газета “Мужыц­
кая праўда”, якую выпускаў
Кастусь Каліноўскі. Усяго па­
бачыць свет 7 нумароў газе­
ты. Звернем увагу на тое, што
праўды Каліноўскага баяліся
не толькі царскія, але і савец­
кія ўлады, бо прачытаць яго­
ныя тэксты ў адкрытым дру­
ку ў гады БССР было немаг­
чыма.

12 студзеня – дзве нема­
лаважныя даты ў гісторыі бе­
ларускай сталіцы. Менавіта ў
гэткі  дзень  у  1591  годзе
Мінск атрымаў свой гарадскі
герб:  у  блакітным  полі  –
ушэсце  Дзевы  Марыі.  А  12
студзеня 1895 году ў Мінску
была адкрытая першая элект­
растанцыя. Яна знаходзілася
на правым беразе Свіслачы,
побач з цяперашнім будын­
кам  Дзяржаўнага  цырку.
Станцыя сілкавала электрыч­
насцю амаль чатырыста лям­
пачак, палова з якіх была ў
вулічных ліхтарах.

13 студзеня 1948 году ў
Мінску быў забіты Саламон
Міхоэлс, тэатральны актор,
старшыня Габрэйскага анты­
фашысцкага камітэту. Забой­
ства ўчынілі савецкія спец­
службы – Міхоэлс быў нібыта
выпадкова збіты машынай на
адной з мінскіх вуліц. Вядо­
мы  і вельмі паважаны тэат­
ральны дзяяч стаў ахвяраю
палітычных махінацыяў са­
вецкага кіраўніцтва.

14 студзеня 1893 году ў
Вільні нарадзілася беларус­
кая паэтка Канстанцыя Буй­
ло. Яе юначы верш “Люблю”
стаў папулярнай песняй, ме­
лодыя  якой,  у  сваю  чаргу,
ужо шмат гадоў пачынае пе­
радачы Беларускай службы
Радыё Свабода.

15 студзеня 1908 году на­
радзіўся Заір Азгур, мусіць,
галоўны беларускі скульптар
ХХ  ст.  Большасць  Ленінаў,
Сталінаў, якія стаялі і стаяць
на беларускай зямлі, зробле­
ныя  менавіта  Азгурам.  Але
ёсць сярод ягоных твораў  і
помнікі  дзеячам  культуры.
Напрыклад, помнік Франціш­
ку  Багушэвічу  ў  Жупранах
або вядомы ўсім Якуб Колас
на  плошчы  свайго  імя  ў
Мінску.

«Адмыслоўцы  адносяць
піва да самых здаровых пра­
дуктаў...  Вуглекіслата,  што
знаходзіцца ў піве, выводзіць
«шлакі»,  разгружаючы  тым
самым ныркі... Памяркоўнае
піццё піва (0,5­1 л), на думку
англійскіх  лекараў,  зніжае
рызыку сардэчна­сасудзістых
захворванняў на 20­50%».

А вось іншая цытата.
«Асабліва ад любові да пе­

ністага  напою  пакутуюць
ныркі  і  наднырачнікі...  што
прыводзіць да ныркавай не­
дастатковасці, піеланефрытаў
і нефрытаў... У піве ў мікрадо­
зах змяшчаецца кадаверын –
аналаг  трупнага  яду...  Але
найбольш разбуральнае дзе­
янне, на думку медыкаў, піва
аказвае на работу сэрца».

Чорт з ім, з півам, пачыта­
ем, што пішуць пра віно.

«Віно  з  поўным  правам
можа лічыцца самым здаро­
вым і самым гігіенічным на­
поем, — так лічыў Луі Пастэр.
Прафесар  Ф.Меньшыкаў
раіць ужываць віно пры зах­
ворваннях страўніка, дыст­
рафіі, хранічных калітах, пры
дызентэрыі. Практычна ўсе
складнікі вінаградных він ма­
юць харчовую вартасць для
арганізма».

Так думаюць не ўсе. Док­
тар  мед.  навук,  прафесар
А.Нячаеў: «Гарэлка, каньяк,
віно, піва – гэта протаплазма­
тычны яд, які забойча дзейн­
ічае на цэнтральную нерво­
вую сістэму... прыводзіць да
інсульту, інфаркту, стэнакар­
дыі... Прапаганда любых він
прыносіць шкоду».

Гэткую ж калекцыю цытат
можна сабраць пра каву, цу­
кар, соль, мяса і макароны.

Не так даўно стамалотагі
ўсяго свету былі расколаты
на два непрымірымыя лаге­
ры. Бач, адны лічылі, што зуб­
ную шчотку трэба захоўваць
галоўкай угору, а іншыя – га­
лоўкай уніз. Чым скончыўся
канфлікт,  не  ведаю.  Затое
маю  брашурку,  аўтар  якой
раіць зубную шчотку ўвогуле
выкінуць.

Нядаўна я наведваў сваіх
беларускіх сваякоў. Усе суст­
рэчы  пачыналіся  так:  «За­
ходзь, распранайся, сядай, я
табе  тэлевізар  уключу».  Я
спрабаваў бараніцца, што я
прыехаў да іх, а не да тэлеві­
зара, але яны пярэчылі – не,
мы так прывыклі.

У  выніку  я  наглядзеўся
рэкламы. Вось доктар рэкла­
муе зубную пасту, якая ажно
па сямі прызнаках паляпшае
стан зубоў. Думаеш – а чаго
гэта ты, чалавеча так стара­
ешся, — ты ж без працы зас­
танешся, калі ўва ўсіх зубы
будуць як у таго бабра? На­
адварот,  я  ўпэўнены,  што
дактароў пераследуе адзін і
той  жа  кашмарны  сон:  усе
людзі здаровыя!!!

Але вось новая рэклама.
Мілавідная цёця гадоў пяцід­
зесяці рэкламуе пасту, якой
яна... прыклейвае зубныя пра­
тэзы. Дык якой жа яна, неба­
рака,  пастай  чысціла  свае
зубы, калі яны ўжо павыля­
талі ўсе да аднаго?

Неўзабаве мільгаюць но­
выя абразкі. Вось паказваюць
страўнік, у які ягоны ўласнік
закідвае  хлеб,  сардэльку,
бульбу, макароны, залівае суп
і піва, пасля – торт і шакалад,
— словам, усё, што ёсць на
стале, апроч лыжак і відэль­

цаў.  Але  ўсё  для  ягамосця
сканчаецца добра, бо ён глы­
нае мале­е­есенькую пігулку,
якая  сваёй  чароўнай  сілай
усё вышэйпералічанае пера­
рабляе ў тое, чаго, на шчасце,
у рэкламе не паказваюць.

Газеты страшаць нас гене­
тычна мадыфікаванымі пра­
дуктамі, хімічнымі дабаўкамі,
канцэрагенамі  і  бензапірэ­
намі.  Нядаўна  адна  добрая
пані на TV папярэджвала гле­
дачоў пра глютамат натрыя,
які для паляпшэння смаку да­
даецца ледзь не ва ўсе пра­
дукты. А гэты подлы элемент
прытупляе  ў  мазгах  цэнтр,
які падае сігнал: до, чалавеча,
хопіць, ты ўжо сыты.  І чала­
век  жарэ,  як  не  ў  сябе,  без
меры.  І тут жа трапляе ў аб­
дымкі вытворцаў цудадзей­
ных сродкаў для схуднення.
А як не худзець, калі рэклама
сцвярджае, тэрарызуе і пера­
конвае, што ідэал прыгажосці
і сэксуальнасці – сцёгны таў­
шчыні французскага батона.

Наш  час  –  эпоха  разнас­
тайных  “праектаў”.  Нехта
прыдумаў у Вільні такі – абк­
леіць тралейбусы і аўтобусы
выявамі  славутых  людзей.
Каб ведалі, што Бах і Моцарт
– кампазітары, а не літоўскія
палкаводцы. І міжволі чытаеш
даты  жыцця  разнастайных
дзеячоў ды думаеш – бацюх­
ны! Як жа каротка яны жылі!
Рэдка хто ў 18­м ды 19­м ст.
дацягваў  да  60­ці.  А  боль­
шасць “кікнула” ў 40­50. А не
было  тады  ані  глютаматаў,
ані нітрытаў з нітратамі. І па­
ветра было чыстае, і вада. То
мо не такі ўжо страшны наш
час, як яго малююць?

Алег Аблажэй

Чысціня ўратуе свет. Фота
Ігара Качана, 8 студзеня 2008
году. PhotoClub.by

ВАШ ЭЛЕКТРОННЫ АДРАС.

Ноч  на  Новы  год  сёлета
давялося правесці за самым
сумным заняткам, які толькі
можна прыдумаць на свята.
За адным сталом сабраліся
мала  знаёмыя  паміж  сабой
людзі розных узростаў, пра­
фесій  і прыхільнасцяў.  І ўсе
яны, за адсутнасцю агульных
тэмаў для размовы, утаропіл­
іся ў тэлевізар. Там на роз­
ных каналах у розных выгля­
дах ішло адно й тое шоў – як
правіла, з аднымі й тымі вы­
канаўцамі,  аднымі  й  тымі
“песнямі пра галоўнае”. Розн­
іца  паміж  каналамі  была
толькі ва ўзроўні канцэнтра­
цыі пошласці й банальнасці,
абрынутымі на галовы гледа­
чоў.  Колішні  флагман  рас­
ійскай дэмакратыі НТВ, на­
прыклад,  гэтым  разам  апя­
рэдзіў усіх тэлеканкурэнтаў
у колькасці голых цыцак.

У  параўнанні  з  НТВ  ды
іншымі расійскімі тэлекана­
ламі праграмы БТ хоць  і гу­
чалі на той самай мове, выг­
лядалі больш прыстойнымі,
амаль што акадэмічнымі. А
“Паўлінка­new” (добра, што
не “Паўлінка­ Russia”) на ОНТ
глядзелася ўвогуле амаль як
маленькі  шэдэўр.  У  гэтым
шоў – у старым, як свет жан­
ры мюзікла, быў хоць больш­
менш асэнсаваны сюжэт. Дзя­
куй  за  гэта  Янку  Купалу.
Праўда,  нешта  падобнае  –
Паўлінку па­расейску – гле­
дачы  старэйшага  ўзросту

ўжо бачылі. Прыканцы 70­х
гадоў мінулага стагоддзя ця­
перашні  старшыня  Саюзу
кінематаграфістаў Беларусі
Цвяткоў паставіў быў фільм
“Пасля кірмашу” паводле ма­
тываў  несмяротнай  п’есы
класіка. Пераклад яе зрабіў
тады Андрэй Макаёнак.

Час  мяняецца,  і  ства­
ральнікі Паўлінкі­ню (прабач­
це, new) выявілі сябе больш
дзёрзкімі  за  папярэднікаў.
Некаторыя персанажы нач­
нога шоў, уявіце сабе, гава­
рылі з экрана па­беларуску!
(Гэта гучала амаль гэтак не­
чакана,  як  першыя  словы
віншавання Патрыяршага эк­

зарха  Беларусі  Філарэта  ў
царкве  на  Раство:  “Са  свя­
там!”)

Праўда, гэта былі чамусьці
адмоўныя альбо гратэскавыя
персанажы – пан Адольф Бы­
коўскі, да прыкладу. Хаця да
сапраўдных купалаўскіх пер­
санажаў, улучна з самой Паў­
лінкай, персанажы мыльнай
оперы на ОНТ маюць вельмі
ўмоўныя адносіны.

Хто ведае – можа, пройдзе
яшчэ  некалькі  гадоў,  і  мы
ўбачым “Паўлінку” на экране
цалкам па­беларуску,  і гава­
рыць яе персанажы будуць
блізка да тэксту класіка?

Між  тым,  у  навагоднюю
ноч,  як  вядома,  здараюцца
розныя цуды. У той самы час,
як  на  ОНТ  ішла  “Паўлінка­
new”, недзе ў эфіры можна
было пабачыць  і паслухаць
навагодні канцэрт з удзелам
гуртоў  НРМ,  “Крама”,  Вай­
цюшкевіча  ды  іншых  папу­
лярных рок­спевакоў  і бар­
даў.  Памятаеце,  увосень
мінулага  году  нейкі  высокі
чын адміністрацыі прыняў у
сябе групу беларускіх рок­
музыкаў  і даў  ім зразумець,
што хутка ўсё будзе ціп­топ:
скасуюць “чорныя спісы” вы­
канаўцаў  на  радыё,  адкры­
юць ім канцэртныя пляцоўкі?
А на тэлебачанні пакажуць
згаданых вышэй музыкаў.

І вось 25 снежня, у дзень
каталіцкага Раства Хрыстова,
тое самае ОНТ паказала кан­

цэртную  праграму  пад  на­
звай “Наши песни”, дзе, сап­
раўды, папулярныя беларус­
кія выканаўцы спявалі вык­
лючна па­беларуску выключ­
на беларускія песні.

Але ж далей за гэта справа
не  пайшла.  Да  новага  году
запалу ў стваральнікаў бела­
рускага тэлебачання не хапі­
ла.

Так  што  НРМ  з  “Крамай”
паказала зусім іншае тэлеба­
чанне – БелСат. Вось толькі
адна  бяда  –  мала  хто  можа
пакуль бачыць яго праграмы.
Як  пішуць  стваральнікі  тэ­
левізіі  на  сваім  сайце
(belsat.home.pl), аглядаць яго
штодня  можна  праз  спада­
рожнік “Астра”. Але аўтары
сайта адразу ж папярэджва­
юць: чым далей на Ўсход, тым
цяжэй ловіцца сігнал гэтага
спадарожніка. Так што лепей
разлічваць на “Сірыюс”. Маг­
чыма, ужо ў студзені БелСат
пачне  вяшчанне  і  на  гэтым
спадарожніку. А пакуль што
некаторыя сюжэты і навіны
каналу можна паглядзець у
інтэрнэце, на сайце utube —
h t t p : / / y o u t u b e . c o m /
profile_videos?user=ZubrYauhen&p=r.

Ну, а нам з вамі застаецца
марыць. Можа, пройдзе яшчэ
некалькі гадоў і мы прычака­
ем сапраўднага беларускага
тэлебачання. А на якім яно
будзе спадарожніку ці канале
– няважна.

Максім Пешка

